
20 ԹԻՐԱԽԱՅԻՆ ԱՐԴՅՈՒՆՔ 2020Թ. ՀԱՄԱՐ

 ՄԻՋԱՆՑԻԿ ԹԻՐԱԽԱՅԻՆ ԱՐԴՅՈՒՆՔՆԵՐ 

1 Քաղաքացիական հասարակության 
կազմակերպությունների հետ առավել ակտիվ 
փոխգործակցություն

2 Գենդերային հավասարության և 
ապախտրականության բարելավում

3 Ռազմավարական հաղորդակցության 
ամրապնդում և աջակցություն 
բազմակարծությանն ու ԶԼՄ-ների 

անկախությանը

#strongertogether

 ԱՎԵԼԻ ՈՒԺԵՂ ՏՆՏԵՍՈՒԹՅՈՒՆ   

տնտեսական զարգացում և 

շուկայական հնարավորություններ 

4 Ներդրումային և գործարար միջավայրի 
բարելավում և փոքր ու միջին 
ձեռնարկությունների  (ՓՄՁ-ներ) աճի 
ներուժի բացահայտում 

5 Ֆինանսների ու ֆինանսական 
հաստատությունների հասանելիության 
բացերի վերացում 

6 Նոր աշխատատեղերի ստեղծում տեղական և 
տարածաշրջանային մակարդակներում 

7 Թվային տնտեսությունների ներդաշնակեցում

8 Աջակցություն գործընկեր երկրների ու ԵՄ-ի 
միջև ներտարածաշրջանային առևտրին

 ԱՎԵԼԻ ՈՒԺԵՂ ԿԱՌԱՎԱՐՈՒՄ   

հաստատությունների ամրապնդում 

և պատշաճ կառավարում 

9 Օրենքի գերակայության և հակակոռուպցիոն 
մեխանիզմների ամրապնդում   

10 Աջակցություն առանցքային դատական 
բարեփոխումների իրականացմանը

11 Աջակցություն պետական կառավարման 
բարեփոխումների իրականացմանը

12 Ավելի ամուր համագործակցություն 

անվտանգության ոլորտում 

 ԱՎԵԼԻ ՈՒԺԵՂ ԿԱՊԱԿՑԵԼԻՈՒԹՅՈՒՆ   

կապակցելիություն, էներգետիկ 

արդյունավետություն, շրջակա 

միջավայր և կլիմայի փոփոխություն

13 TEN-T-ի և տրանսպորտային հիմնական 
ցանցերի ընդլայնում 

14 Էներգաապահովման անվտանգության 
բարելավում

15 Էներգաարդյունավետության և 
վերականգնվող էներգիայի աղբյուրների 
օգտագործման ավելացում, ջերմային 
գազերի արտանետումների նվազեցում

16 Աջակցություն շրջակա միջավայրին և 

հարմարում կլիմայի փոփոխություններին

 ԱՎԵԼԻ ՈՒԺԵՂ ՀԱՍԱՐԱԿՈՒԹՅՈՒՆ    

շարժունակություն և մարդկանց 

միջև շփումներ

17 Առաջընթաց վիզայի ազատականացման 
բանակցություններում և շարժունակության 
շուրջ գործընկերություններումş

18 Երիտասարդական հմտությունների, 
ձեռնարկատիրության և զբաղվածության 
ամրապնդում

19 Արևելյան գործընկերության եվրոպական 
դպրոցի հիմնադրում

20 Արևելյան գործընկերության և ԵՄ-ի 
հետազոտական ու նորարարական 
համակարգերի և ծրագրերի ինտեգրում

20 թիրախային արդյունք 2020թ. համար.  
ապահովելով շոշափելի արդյունքներ 
քաղաքացիների համար



 ԱՎԵԼԻ ՈՒԺԵՂ ՏՆՏԵՍՈՒԹՅՈՒՆ    

ԱլԳ գործընկեր երկրների տնտեսական կայունության 
ամրապնդումն ընկած է կայուն հարևանություն 
ունենալու գործում ԵՄ-ի հանձնառության հիմքում: 
Այս համատեքստում ԵՄ-ն և ԱլԳ գործընկեր երկրները 
միասին աշխատում են տարածաշրջանում ավելի ուժեղ, 
դիվերսիֆիկացված և կենսունակ տնտեսությունների 
զարգացման ուղղությամբ: Դա ենթադրում է 
աջակցություն փոքր ու միջին ձեռնարկությունների (ՓՄՁ-
ներ) զարգացմանը, նոր հատվածներում ներդրումների 
ներգրավում ու աշխատատեղերի ստեղծում, ինչպես 
նաև առևտրային հնարավորությունների ընդլայնում՝ 
տնտեսվարողների՝ նոր շուկաներ մուտք գործելուն 

աջակցելու միջոցով:         

 ԳԻՏԵԻ՞Ք ՈՐ՝  

 Չնայած նրան, որ տարածաշրջանի երկրներում բոլոր 
ընկերությունների ընդհանուր քանակի 83-ից 99 տոկոսը կազմում են 
ՓՄՁ-ները, վերջիններս ապահովում են ընդհանուր զբաղվածության 
կեսից պակասը: ԵՄ-ում ՓՄՁ-ներն ապահովում են զբաղվածության 
2/3-ը և վերջին 5 տարվա ընթացքում ստեղծված աշխատատեղերի 
85 տոկոսը:

 2009թ.-ին Արևելյան գործընկերության մեկնարկից ի վեր ԵՄ-ն 
1.5 միլիարդ եվրո է հատկացրել Արևելյան գործընկեր երկրների 
ՓՄՁ-ներին` նպաստելով 10000 նոր աշխատատեղերի ստեղծմանը, 
ձեռնարկություններին 100000-ից ավելի վարկերի տրամադրմանը 
և 20000 մարդու վերապատրաստմանը:   

 Ի՞ՆՉ Է ԼԻՆԵԼՈՒ ՀԱՋՈՐԴԻՎ  

 ՓՄՁ-ների վարկավորում տեղական արժույթով. 100 միլիոն 
եվրոյի հատկացում՝ նպատակ ունենալով ՓՄՁ-ներին ուղղված 
ԵՄ-ի ֆինանսական աջակցության առնվազն şքառորդ մասը 
տրամադրել տեղական արժույթով, ինչպես նաև խորքային 
քաղաքական աջակցություն ցուցաբերել տեղական ֆինանսական 
ենթակառուցվածքների զարգացման ուղղությամբ, ինչը 
կօգնի ընդլայնել մասնավոր հատվածի հետագա զարգացման 
ֆինանսավորման հնարավորությունները: 

 Թվային փաթեթ: 50 միլիոն եվրոյի հատկացում, որն  
ուղղվելու է՝ 

1. Գործընկեր երկրների միջև ռոումինգի համաձայնեցված 
գնագոյացման և ռոումինգի սակագների նվազեցման ուղղությամբ 
հստակ քայլերի ձեռնարկմանը.

2. Առանձնակի ուշադրություն դարձնելով գյուղական համայնքների 
վրա՝ համացանցի ավելի հեշտ և ավելի մատչելի հասանելիության 
ապահովմանը՝ լայնաշերտ ցանցի ազգային ռազմավարությունների 
տեղայնացման և լայնաշերտ ցանցի ենթակառուցվածքների առաջին 
ծրագրերի գործարկման միջոցով.

3. Թվային արդյունաբերության նոր ոլորտներում 
աշխատատեղերի ստեղծմանն աջակցելուն:    

 Առևտրի ընդլայնում. ԵՄ-ի ու Խորը և համապարփակ ազատ 
առևտրի գոտու (DCFTA) և դրանում չընդգրկված երկրների միջև 
առևտրային հարաբերությունների խորացում՝ առանձնակի 
ուշադրություն դարձնելով գործընկեր երկրների միջև առևտրին:

 ԱՎԵԼԻ ՈՒԺԵՂ ԿԱՊԱԿՑԵԼԻՈՒԹՅՈՒՆ 

Տրանսպորտային կապուղիների և ենթակառուցվածքների 
բարելավումը, փոխադարձ էներգետիկ կապերի 
ամրապնդման միջոցով էներգետիկ կայունության 
բարձրացումը և ջերմային գազերի արտանետումները 
նվազեցնելու նպատակով վերականգնվող էներգիայի 
աղբյուրների օգտագործումը գործընկեր երկրների հետ 
ԵՄ-ի աշխատանքի  գլխավոր առաջնահերթություններից 
են: Սա հանգեցնում է առավել կայուն տնտեսական 
զարգացման և քաղաքացիների կյանքում շոշափելի 
բարելավումների՝ էներգիայից կախվածության և դրա 

սպառման ծավալների նվազեցման ճանապարհով: 

 ԳԻՏԵԻ՞Ք ՈՐ՝  

 Գործընկեր երկրների տնտեսությունները էներգետիկ 
տեսանկյունից միջինում երեք անգամ ավելի ծախսատար են, քան 
ԵՄ-ի անդամ պետություններինը:

 Արևելյան գործընկեր երկրների ավելի քան 300 
քաղաքապետարաններ միացել են ԵՄ Քաղաքապետերի դաշնագրին՝ 

ընդգրկելով 20 միլիոն մարդու:

 Ի՞ՆՉ Է ԼԻՆԵԼՈՒ ՀԱՋՈՐԴԻՎ  

 Հիմնական Տրանսեվրոպական տրանսպորտային ցանցերի 
(TEN-T) ընդլայնում. 150 միլիոն եվրոյի ներդրում, որը 
գեներացնելու է ավելի քան մեկ միլիարդ եվրոյի ռազմավարական 
ներդրումներ՝  տարածաշրջանի ճանապարհների, երկաթուղիների, 
նավահանգիստների ու օդանավակայանների զարգացմանն 
աջակցելու նպատակով:  

 Էներգետիկ արդյունավետության փաթեթ. 225 միլիոն 
եվրոյի ներդրումներ՝ ուղղված Էներգետիկ արդյունավետությանը 
և նպատակ ունենալով ներգրավել ավելի շատ մարդկանց, 
քաղաքապետարանների ու ՓՄՁ-ների ու օգնել վերջիններիս 
կրճատել էներգետիկ ծախսերը, բարելավել կյանքի որակը և 
պայքար տանել կլիմայի փոփոխության դեմ:

 ԱՎԵԼԻ ՈՒԺԵՂ ՀԱՍԱՐԱԿՈՒԹՅՈՒՆ 

Շարժունակությունը և մարդկանց միջև շփումները 
հասարակություններին ավելի են մոտեցնում միմյանց և 
շոշափելի օգուտներ են առաջարկում քաղաքացիներին: 
ԵՄ-ն և գործընկեր երկրները համատեղ ներդրումներ 
են իրականացնում երիտասարդների հմտությունների, 
ձեռներեցության և զբաղվածության ոլորտներում, 
այդ թվում՝ կրթական քաղաքականությունների և 
համակարգերի մշակման միջոցով, ինչը նպաստում 
է ավելի ուժեղ հասարակությունների ձևավորմանը, 
երիտասարդության շրջանում զբաղվածության 

ծավալների ավելացմանը և նորարարություններին:

 ԳԻՏԵԻ՞Ք ՈՐ՝  

 şՏնտեսական զարգացումը և զբաղվածության լավագույն 
հեռանկարները, հմտությունների զարգացումը և քաղաքացիական 
մասնակցությունը երիտասարդության համար դիտվում են 
որպես բարգավաճ, կայուն հասարակությունների առանցքային 
ուղղություններ:

 2014թ.-ից ի վեր Արևելյան գործընկերության երկրների 10400 
ուսանող օտարերկրյա կրթություն է ստացել ԵՄ կամ Արևելյան 
գործընկեր երկրներում գործող համալսարաններում:

 Ի՞ՆՉ Է ԼԻՆԵԼՈՒ ՀԱՋՈՐԴԻՎ  

Երիտասարդության և կրթության փաթեթ. 340 միլիոն 

եվրո.

 Փոխանակման և շարժունակության ավելի մեծ 
հնարավորություններ, որոնք ավելի քան 80,000 երիտասարդների, 
երիտասարդության ոլորտում աշխատողների, ուսանողների և 
դասախոսների հնարավորություն են տալիս օգտվել «Էրազմուսից 
Պլյուս»-ից:

 Արևելյան գործընկերության եվրոպական դպրոցի գործարկում 
Թբիլիսիում և «Իթվինինգ Պլյուս» հարթակին միացած ու շուրջ 
1000 հաստատություն ներառող դպրոցների միջև գործակցության 
ակտիվացում:

 Աջակցություն ԱլԳ երիտասարդ առաջնորդներին, 
այդ թվում՝ «Երիտասարդ եվրոպական դեսպաններ» 
նախաձեռնության միջոցով, երիտասարդական 
կազմակերպությունների կարողությունների 
ամրապնդում և երիտասարդական զբաղվածության և 
ձեռնարկատիրության խրախուսում՝ EU4Youth («ԵՄ-ն 
հանուն երիտասարդների») նախաձեռնության միջոցով:

 ԱՎԵԼԻ ՈՒԺԵՂ ԿԱՌԱՎԱՐՈՒՄ 

Հաստատությունների ամրապնդման և պատշաճ 
կառավարման ուղղությամբ ջանքերի ավելացումը 
ԵՄ-ի գլխավոր առաջնահերթություններից է 
ԱլԳ տարածաշրջանում, որտեղ դեռևս առկա են 
մարտահրավերներ: Որոշ գործընկեր երկրներում Էական 
առաջընթաց է գրանցվել կոռուպցիայի դեմ պայքարի 
անկախ առանձնացված մարմինների և դատական ու 
պետական կառավարման ոլորտներում բարեփոխումների 
ուղղությամբ՝ առանձնակի ուշադրություն դարձնելով 
քաղաքացիներին առավել պատշաճ, արդյունավետ և 

թափանցիկ ծառայությունների ապահովման վրա:  

 ԳԻՏԵԻ՞Ք ՈՐ՝  

 Քաղաքացիական հասարակությունը կարևոր 

դերակատարում ունի գործընկեր երկրներում 

հաշվետվողականության և թափանցիկության բարձրացման 

գործում:

2014թ.-ից ի վեր ԵՄ-ն 95 միլիոն եվրոյի աջակցություն 

է տրամադրել քաղաքացիական հասարակությանը՝ 

ընդգրկելով ավելի քան 600 քաղաքացիական 

հասարակության կազմակերպությունների, և արդեն 

սկսել է Քաղաքացիական հասարակության կրթաթոշակների 

ծրագրի նախապատրաստական աշխատանքները՝ 29 

կրթաթոշակառուի ներգրավմամբ:

 Ի՞ՆՉ Է ԼԻՆԵԼՈՒ ՀԱՋՈՐԴԻՎ  

170 միլիոն եվրո է հատկացվել՝ աջակցելու սոցիալական 
նորարարությունների տեղական միտումներին պատշաճ 
արձագանքման միջոցով առավել արդյունավետ 
կառավարմանը, ինչը ներառելու է ենթադրամաշնորհների 
ավելի խելամիտ օգտագործում և քաղաքացիական 
հասարակության կազմակերպություններին 
ինստիտուցիոնալ աջակցության տրամադրում: Ի հավելումն, 
նախաձեռնությունները նպատակ են հետապնդելու.

 Ավելացնել ակտիվ քաղաքացիությանն ու տեղական 
ռեսուրսների մոբիլիզացմանն ուղղված աջակցությունը. 
աջակցության տրամադրման և տեղեկատվական 
գործունեության դիվերսիֆիկացման գործընթացում 
տեղական լեզուների ներդրումը կնպաստի դերակատարների 
ավելի լայն սպեկտրի մոբիլիզացմանն ու քաղաքացիներին 
առավել պատշաճ ծառայությունների մատուցմանը: 

 İԲարձրացնել հանրային հաշվետվողականության 
մակարդակը, կուտակել քաղաքացիական փորձ և 
ամրապնդել ներտարածաշրջանային համագործակցությունը:

 Պատրաստել երիտասարդ առաջնորդներ՝ 

քաղաքացիական հասարակության 80 կրթաթոշակների և 
EU4Youth (ԵՄ-ն հանուն երիտասարդների) նախաձեռնության 
ներքո գործող 300 երիտասարդ առաջնորդների միջոցով:

2009թ.-ին որպես համատեղ քաղաքական նախաձեռնություն 
մեկնարկած Արևելյան գործընկերությունը (ԱլԳ) նպատակ ունի 
խորացնել և ամրապնդել, մի կողմից, Եվրոպական Միության 
և վերջինիս անդամ պետությունների ու, մյուս կողմից, նրա 
արևելյան հարևանների՝ Հայաստանի, Ադրբեջանի, Բելառուսի, 
Վրաստանի, Մոլդովայի Հանրապետության և Ուկրաինայի միջև 
հարաբերությունները:   

Այդ շրջանակներում բոլոր գործընկերները պարտավորվել են 
շոշափելի օգուտներ բերել տարածաշրջանի քաղաքացիների 
ամենօրյա կյանքում՝ կենտրոնանալով 2020թ. 20 թիրախային 
արդյունքներին հասնելու վրա՝ չորս առաջնահերթ կարևորության 
ուղղություններում.


